Мен ғаламтордан мейірімділік іздеймін
  Мен ғаламтордан  әрқашан жақсылық пен мейірімділік іздеймін. Себебі, онда көптеген пайдалы  мәліметтерді тауып, үйренуге болады.
Ғаламтор баланың ізденіс жұмыстарына оңды көмегін тигізеді, кез келген тақырыпта іздеген ақпаратты, мәліметті жедел түрде тауып алуына жол ашады. Басқа  қала,  басқа ауылдағы туыстарыңмен де оңайлықпен хат алмасып, сөйлесуге мүмкіндік береді. Онымен қоса күнделікті әлемдік жаңалықтарға құлағдар болып, саясатқа деген қызығушылық сезімдерін арттырады. Және  де шет тілдерін үйренем деушілерге де ғаламтордағы арнайы сайттары арқылы тіл үйренуге мүмкіндік береді. Дегенмен, егер бала ғаламторды өз игілігіне дұрыс пайдалана білсе, тәуелділікке мойынсұнбаса нұр үстіне нұр болар еді. Себебі елінің туын биікке көтеріп, халықтың қалаулысы, елінің елеулісіне айналатын қаймақтары, азаматтары біз, жастармыз. Ал Отанымызды өркендетіп, көркейту үшін, бізге білімдіде, алғыр жастар керек. Сол себепті еліміздің кірпішін бірге қалауға барша жас буынды шақырамын.
   Қызықты әлемімен өзіне тартатын ғаламтордың шырмауына түсіп қалмай, жастардың саналы да салауатты, мәдениетті болуы үшін ғаламторға енудің ережелерін санасына сіңірсек, ойы таза, дені сау ұрпақ тәрбиеленеді.
Ғаламтордан тек қана мейірімділік пен жақсылық іздейік!

